
INTERYERDA TABIAT

Qayumov Dilshod Abdug‘ofur o‘g‘li

Namangan muhandislik-qurilish instituti

Annotatsiya

Maqolada hududlarda quriladigan jamoat binolari intererlarida tabiat elementlaridan foydalanishning
ayrim jihatlari yoritilgan.

Kalit so‘zlar

Ichki makon, suv, o‘simlik, tabiat, shamollatish, iqlim, tabiiy muhit, ichki hovli.

Interyer (fransuzcha - “ichkari” ma’nosini anglatadi). Interyer moddiy makon bo‘lib turgan holda
umumiy prinsiplar bilan birga me’morchilik tarmoqlariga to‘g‘ri keladigan farqlarga ham ega.

Inson o‘ziga optimal hayotiy sharoit yaratish uchun tabiatning ma’lum bir qismini o‘z ehtiyojiga
moslab oladi. Iqlim va tabiiy sharoitlarning, landshaftning hamda shaharsozlik shartlarining, ichki
makonning ba’zi bir qismlariga ta’siri optimal yechimlarga olib keladi.

Bu narsa ayniqsa ob-havo keskin farq qilishidan (janub, shimol), atrofidagi landshaftning yaqqolligi
va ma’noligida shaharsozlik g‘oyalarida alohida qismlarni umumiy birlikda bo‘ysunish prinsiplari
kiritilganda yaqqol ko‘zga ko‘rinadi.

Iqlim ba’zi bir hollarda interyerni shakllantirishda hal qiluvchi ahamiyatga ega, ayniqsa uzoq
Shimolda va Janubda. Ushbu klimatik rayonlarda tabiiy muhit qulay sharoitlardan ancha farq qiladi.
Shuning uchun optimal hayotiy sharoitni yaratib berishni sun’iy mikroiqlim yo‘li bilan amalga
oshirish mumkin.

Uzoq Shimolda, abadiy muzliklar rayonida turar-joy komplekslarini imkoniyat boricha ixcham etish
talab qilinadi. Jamoat binolarini turar - joylarga yaqinlashtirish, ularni bitta hajmda bir yopma tagida
yoki odamlarni 50-60 0S sovuqda tashqariga chiqarmasdan ularni galereya bilan bog‘lash zarur.

Bu talablar natijasida bir nechta vazifalar paydo bo‘ladi:

- gorizontal va vertikal yo‘nalishlardan yig‘ilgan katta fazoni tashkil qilish;
- ichki makon bilan tashqi dunyoni bog‘lash. Ichki makonni sun’iy yorug‘likka to‘la bo‘lgan

shimoliy shaharga qaratilgan holda yechimini berish;
- interyerda sun’iy landshaftni tashkil qilish (tabiat burchaklarini tashkil qilish);
- interyerda sun’iy yo‘l bilan sutkali yorug‘lik ritmining o‘sishini yaratish. (boshqarib

bo‘ladigan yorug‘lik qurilmalari qutb tunlari uchun va boshqarib bo‘ladigan yorug‘likni
o‘tkazgichlar qutb kunlari uchun).

Janubiy iqlim sharoiti ham o‘zining talablariga ega:

- radiatsiya va quyosh nurlaridan muhofaza qilish;
- shamollatish ehtiyoji.

Quyosh nurlaridan va radiatsiyalardan muhofaza qilish uchun jalyuzalar, muhofaza panjaralari ishlab
chiqilgan. Ular interyerga o‘z ta’sirini ko‘rsatadi.

Janubda makonni tashkillashtirishda an’anaviy usul ichki hovli hisoblanadi. Ichki hovli atrofida
xonalar va xonalar guruhlari joylashtiriladi. Ichki hovli xonalari shamollatishga quyosh nurlaridan
saqlanishga yordam beradi. Sun’iy yo‘l bilan shamollatish usullari ham mavjud (shamollatish,
havoni almashtirish). Bularning hammasi interyerni shakllantirishga ta’sir etadi.

Insonning tabiatga yaqinlashishi, uning atrofdagi tirik mavjudot bilan har tomonlama aloqalari, qulay
sharoitni yaratib beradi.

Zamonaviy me’morchilikka ichki makonni tashqi, atrof bilan qo‘shib yuborishga intilish va ularni
tashqi makonning bir bo‘lagi deb qarash xarakterlidir. Bu narsa ichki makonni katta oynaband
yuzalar bilan devorlarni tashkillashtirish va tabiiy materiallar hamda ko‘kalamzorlashtirish
yordamida yechiladi. Tabiiy manzara elementlarini bino interyerida ishlatish uning ifodaliligini
ko‘rsatuvchi kuchli imkoniyatlardan biri hisoblanadi. Lekin interyerning tabiat bilan aloqa nisbati
uning vazifasiga to‘g‘ri kelishi kerak. Masalan, oshxonalar, xollar, vestibyullar, sanatoriyalar, dam
olish uylari, turistik bazalarni imkoniyat boricha tabiatga ochish kerak. Shu binolarning
yotoqxonalarida sirlilikni saqlash va kerak bo‘lganda uni tabiatga ochish imkoniyatlarini yuzaga
keltirish zarur.

Ichki makonni tabiat bilan bog‘lashning ikkita usuli mavjud.

- ichki makon tabiatni qisman qamrab oladi, bular gullar, daraxtlar, suv, ishlov berilmagan
tabiiy materiallar;

- ichki makon o‘zining ba’zi qismlari bilan rivojlangan parametri, murakkab hajmi va keng
ochilishi bilan tashqi dunyoga u bilan bir butunlikni tashkil qilish uchun chiqqanday bo‘ladi.
Xonalar ichidagi tabiat elementlari bular - maysazorlar, alohida ajratilgan joylarda guldonlar,
o‘simliklarni guldonlarda guruhlarga bo‘lib qo‘yish, devordagi manzarali ko‘katlar, butalar
va boshqalar;

Ishlov berilmagan va yarim ishlov berilgan materiallar tirik o‘simliklar bilan yaxshi kelishadi.

Interyerda tabiatning elementlaridan yana biri suv. Issiq iqlim sharoitida uning ahamiyati katta.
Yoyiq chuqur bo‘lmagan, tagi mozaykali yoki tabiiy toshdan terilgan suv havzalari, katta bo‘lmagan
fontanlarning shildirashi - bularning hammasi bino interyeriga kiritilishi mumkin bo‘lgan shakllardir.
Ikkinchi kompozitsiyaviy usul - intererning tashqi tabiat bilan bog‘lanib ketishi quyidagilarni talab
qiladi: ichki makonning keng ochilishi va uning tashqi muhit bilan qo‘shilib ketishi. Bu katta
vitrajlar, polgacha tushadigan lentasimon oynalar va hokazolar yordamida amalga oshiriladi.

Bino oldidagi ayvonchalarni intererning tabiatga chiqishi deb hisoblash mumkin. (polning bir xil
sathi, deraza tagligining yo‘qligi, ichki makonning konfiguratsiyasi va ayvonlar tashqi va ichki
makonlarning birligini ta’minlaydi).

Tabiat elementlarini intererga kiritish tabiiy va sun’iy yorug‘liklar tizimi, issiqlik ventilyatsiyasi va
bezaklash materiallari bilan bog‘liq. Shuning uchun u elementlar binoning yoki xonaning ichki
makoni va kompozitsiyasining ajralmas bo‘lagi hisoblanadi.

Interyerda tabiat elementlarini qo‘llash namunalari

